पूर्वाञ्चल विकास क्षेत्रमा  सञ्चालित जिल्ला शिक्षा अधिकारीहरु¸ राष्ट्रिय परीक्षा बोर्डका प्रमुखहरु र तालिम केन्द्र प्रमुखहरुको  गोष्ठीको निचोड र प्रतिबद्धता (मिति २०७४।६।२८ र २९¸ बिराटनगर)
1. अनौपचारिक शिक्षाका कार्यक्रम र साक्षरता: साक्षर घोषणा नभएका जिल्लाले घोषणा गर्न सम्भाव्य सबै उपायहरु अवलम्बन गरी हदैसम्मको प्रयास गर्ने । अनौपचारिक शिक्षा तर्फका अन्य कार्यक्रमहरु स्थानीय तहहरुसँग समन्वय गरी व्यबस्थित रुपमा सन्चालन गर्ने ।
2. शिक्षकको पदपूर्ति: विद्यालहरुमा विभिन्न कारणले बेलाबेलामा शिक्षकको पद रिक्त हुने र यस विषयमा स्थानीय तहको चासो र अधिकारको कुरा स्वभाविक रुपमा उठने गरेको छ । यसले गर्दा महिनौंसम्म पनि पदपूर्ति हुन नसकेको अवस्था समेत देखा परेको छ । यसरी  खाली हुने र समयमै पदपूर्ति नहुँदा वालबालिकाको पठन-पाठनमा गम्भीर रुपमा असर पर्ने गरेको छ । यस सम्बन्धमा अर्को कानुनी व्यवस्था नभएसम्म अभ्यास गरिँदै आएको विद्यमान शिक्षा ऐन तथा नियमावलीअनुसार नै पद पूर्ति गर्दै जाने । विद्यालय व्यवस्थापन समितिको निर्णयमा सम्बन्धित जनप्रतिनिधि (वडा अध्यक्ष) को उपस्थिति र सहमतिलाई अनिवार्यताको रुपमा लिने । स्थानीय तहसँगको समन्वयको पक्षलाई सन्दर्भ सापेक्षभै विशेष ध्यान दिने । एक जिल्लाबाट अर्को जिल्लामा भने हाललाई सरुवा नगर्ने ।
3. शिक्षकहरुको बढुवा सम्बन्धीकार्य : शिक्षकहरुको बढुवासम्बन्धी कार्यमा धेरै प्रकारका अस्वाभाविक त्रुटिहरु देखिने गरेको छ । बढुवा फारम भर्नेदेखि विभिन्न चरणमा गरिने मूल्याङ्कन तथा अन्य प्रक्रियागत त्रुटिलाई कम गर्न सबै शिक्षकहरुले यससम्बन्धी अवलम्बन गर्नु पर्ने सावधानीका बारेमा जानकारी पाउन जरुरी देखिएको छ । यस विषयमा यस वर्षको स्वीकृत वार्षिक बजेट तथा कार्यक्रम नभएता पनि यस विषयलाई सम्बोधन गर्ने सन्दर्भ सापेक्ष वैकल्पिक उपायहरुको खोजी गर्नुपर्ने देखिन्छ । यसका लागि प्रत्येक जिल्लाले प्र.अ. तथा स्रोतव्यक्ति वैठक तथा गोष्ठीहरुमा सम्बोधन गर्ने प्रयास गर्ने । कम्तीमा जिल्ला स्रोतव्यक्ति वैठकमा अनिवार्यरुपमा एउटा छलफल सत्र सन्चालन गर्ने । यो कार्य अवलम्बन गर्दा निर्देशनालयलाई जानकारी गराउने र सहजीकरणका लागि अनुरोध गर्ने । निर्देशनालयले सहजीकरणको भूमिका पूरा गर्ने । यस विषय सम्बन्धी मूल संस्था शिक्षक सेवा आयोगलाई शिक्षक बढुवासम्बन्धी हरेक जिल्लाका समस्या तथा समाधानका उपायसम्बन्धी सघन कार्यक्रमक सन्चालन गर्न अनुरोध गर्ने । 
4. बदलिँदो परिवेशमा कार्य प्रक्रियामा थप पहलको आवश्यकता: रज्यको संयन्त्र संघीयतामा व्यवस्थापन गर्ने बर्तमान सन्दर्भमा  स्थानीय तह र स्थानीय तहमा खटिएका कर्मचारीसँग समन्वय गर्ने कामलाई जिल्ला शिक्षा कार्यालयको अभिन्न क्रियाकलापको रुपमा अबलम्बन गर्दै जिल्लाको शैक्षिक कार्यक्रमलाई व्यवस्थितरुपमा सम्बोधन गर्दै जाने, समन्वयात्मक रुपमा काम गर्दा हुने सहजताका बारेमा आबश्यक भएमा र सम्भव भए समन्वयात्मक छलफल कार्यक्रमको आयोजना गर्ने ।
5. कर्मचारी व्यवस्थापनमा देखिएको अन्योलता: यस बर्षको (आ.ब.२०७४।०७५) का स्वीकृत बजेट तथा कार्यक्रम सम्पन्न गर्न र जिल्लाका नियमित कार्यक्रम एवं अनुगमन र समन्वय गर्न समेत, कर्मचारी सरुवा (काज) भै स्थानीय तहमा जाँदा कठिनाइ परेको विषय संवेदनशील भएको छ । सकभर जिल्लामा नै सन्दर्भ सापेक्ष उपायको खोजी गर्ने । त्यसबाट  पनि समस्याको समाधान नभएमा जिल्लामा नभै नहुने कर्मचारीका विषयमा जिल्लाले निर्देशनालयसँग परामर्श गर्ने र निर्देशनालयले शिक्षा विभाग, शिक्षा मन्त्रालय तथा अन्य निकायहरुमा आवश्यक पहल गरी समस्यालाई न्यूनीकरण गर्न प्रयास गर्ने । शिक्षा कार्यालयवाट स्थानीय तहमा काजमा खटिएका कर्मचारीहरुलाई कार्यबोझ र आवश्यकताका आधारमा स्थानीय तहसँग समन्वय गरी जिल्ला शिक्षा कार्यालयको काम समेत सम्पन्न गर्न सहयोग लिने । 
6. इमेल ठेगना अध्यावधिक गर्ने: प्रत्येक जिल्ला शिक्षा कार्यालय, राष्ट्रिय परीक्षा बोर्ड र शैक्षिक तालिम केन्द्रहरुले आ-आफ्नो निकायको आधिकारिक इमेल ठेगाना पुन: निश्चित गरी ७ (सात) दिन भित्र क्षेत्रीय शिक्षा निर्देशनालयको इमेलमा पठाउने, प्राप्त भएको प्रतिक्रिया निर्देशनालयको आधिकारिक व्यक्तिबाट लिने ।
7. जानकारी र तथ्यतथ्याङ्क :  माथिल्लो निकायबाट प्राप्त निर्देशन तथा माग गरिएका तथ्य तथ्याङ्क र जानकारी तोकिएको समयमा उपलब्ध गराउने । तोकिएको समयमा उपलब्ध गराउँन नसक्ने भएमा; सकेको र मिल्ने सूचना उपलब्ध गराई बाँकी कार्य यति समयमा उपलब्ध गराउने भनी सम्बन्धित कार्यालयले प्रतिक्रिया दिने ।
8. जिल्ला छाड्दा जानकारी गराउने : जिल्ला शिक्षा अधिकारीज्यूहरुले जिल्ला छोडेर जाँन पर्दा अनिवार्यरुपमा क्षेत्रीय शिक्षा निर्देशनालयलाई जानकारी गराई सम्बन्धित निकायबाट अनुमति लिने । सो कार्य विशेष परिस्थितिका कारण असम्भव भएमा एस एम एस मार्फत् जानकारी गराई प्रतिक्रिया लिने ।
9. सघन परीक्षण र अन्तरक्रिया: क्षेत्रीय शिक्षा निर्देशनालयबाट अग्रसारित  सघन अवलोकन र सहजीकरण कार्यक्रमलाई सम्बेदनशील रुपमा ग्रहण  गरी सबैले अबलम्बन गर्ने । जिल्ला अवलोकनको समयमा सहज र सरल बनाउन जिल्ला शिक्षा अधिकारीले आवश्यक व्यवस्था मिलाउने ।
10. छलफल र अवलोकन भ्रमण: यस क्षेत्रभित्रका शिक्षा क्षेत्रको कार्यालय प्रमुख (जिल्ला शिक्षा अधिकारी, तालिम केन्द्र प्रमुख र राष्ट्रिय परीक्षा बोर्ड प्रमुख) को घुम्ती तथा बैठक दुई महिनामा एक पटक बस्ने । तालिम केन्द्र भएका जिल्लामा सो समयमा अधिकाधिक आवासीय सुविधा उपयोग गर्ने व्यवस्था गर्ने । सो समयमा लाग्ने आतेजाते सुविधा आ-आफ्नो निकायबाट व्यवस्था गर्ने । सो अवधिमा कम्तीमा एउटा एउटा सामुदायिक, संस्थागत र प्राविधिक विद्यालयको प्रत्यक्ष अनुभव लिने र सम्बन्धित सरोकारवालाको पृष्ठपोषण लिने र सिक्ने वातावरण सम्बन्धित जिल्लाका कार्यालय प्रमुखको समन्वय छलफलबाट गर्ने ।
11. समन्वय प्रक्रियालाई थप प्रभावकारी बनाउने: लायस क्षेत्रभित्रका जिल्ला शिक्षा कार्यालयहरू, राष्ट्रिय परीक्षा बोर्ड र तालिम केन्द्रहरुबीच आगामि दिनमा समेत सम्बन्ध प्रगाढ बनाउँदै आपसि सम्पर्क र समन्वयबाट शैक्षिक कार्यक्रमलाई व्यवस्थापन गर्दै जाने ।
12. विद्यालयले गर्ने सामाजिक परीक्षण: विद्यालयले गर्ने सामाजिक परीक्षणलाई अन्य व्यवस्थित र मर्यादित गराउँदै विद्यालयहरुको कार्यमा पारदर्शिता र सामुदायिक विश्वासनीयताको साधनको रुपमा विकास र व्यवस्थापन गर्दै जाने । 
अन्तमा¸ प्रबोधीकरण र छलफल: माथि लेखिएका बिषयवस्तुहरुलाई हामी सहभागी सबै निकायले आ-आफ्नो निकायको स्टाफ बैठकमा छलफल र प्रबोधीकरण गर्ने । जिल्ला शिक्षा कार्यालयहरुले स्रोत ब्यक्तिहरुको बैठकमासमेत छलफल र प्रबोधीकरण गर्ने; सम्भब भएमा स्थानीय तहका पदाधिकारी र कर्मचारीहरु समेतको सहभागितामा छलफल र प्रबोधीकरण गर्ने वातावरण बनाउने । यसरी गरिएका छलफल र प्रबोधीकरणको मिति, स्थान, समय र सहभागी स्पष्ट गरी क्षेत्रीय शिक्षा निर्देशनालयलाई आधिकारीक इमेल मार्फत् जानकारी गराउने । जिल्ला शिक्षा कार्यालयको तर्फवाट जानकारी गराउने जिम्मेवारी अनौपचारिक शिक्षा हेर्ने अधिकारीको हुने । केन्द्रीय निकायलाई जानकारी गराउने जिम्मेवारी क्षेशिनिको हुने । जिल्लाका अन्य नियमित र आकस्मिक कार्यहरुलाई सन्दर्भ सापेक्षरुपमा तोकिएको मापदन्ड र नीतिगत व्यवस्थाअनुसार व्यवस्थित र गुणात्मकरुपमा समपन्न गर्दै जाने ।

